
2003-cü il oktyaibrın 1-də ümummilli 
liderin layiqli siyasi varisi kimi cəmiyyətə 
təqdim etdiyi cənab İlham Əliyev hər bir 
azərbaycanlının Prezidenti olduğunu 
əməli fəaliyyəti ilə təsdiqlədi. Dünya 
şöhrətli siyasi xadim Heydər Əliyev 
əbəs yerə deməmişdir: “...İnanıram ki, 
mənim axıra çatdıra bilmədiyim tale-
yüklü məsələləri, planları, işləri Sizin 
köməyiniz və dəstəyinizlə İlham Əliyev 
başa çatdıra biləcək”. 

Ümummilli liderin müəyyən et-
diyi strategiyanı uğurla həyata 
keçirən və yeni dövrün ruhuna uyğun 
zənginləşdirən Prezident İlham Əliyevin 
17 illik fəaliyyətini diqqətlə nəzərdən 
keçirdikdə onun dövrün çağırışlarına 
çevik reaksiya verən, yüksək idarəetmə 
bacarığına malik, xalqına və dövlətinə 
qəlbən bağlı lider olduğu bir daha 
təsdiqini tapır. Prezident İlham Əliyevin 
rəhbərlik etdiyi Azərbaycan bu gün dün-
yanın siyasi sistemində özünəməxsus 
yeri ilə seçilir. Onunla hesablaşırlar, ona 
hörmət və ehtiramla yanaşırlar.

Hər bir azərbaycanlının Prezidenti
Hələ illər öncə “Mən hər bir 

azərbaycanlının prezidenti olaca-
ğam!” – deyərək başladığı müqəddəs 
missiyanı xalqa arxalanaraq davam 
etdirmək Prezident İlham Əliyevin 
müqəddəs amalına çevrildi. 2003-cü ildə 
“Zəngin və qüdrətli Azərbaycan uğrun-
da” çağırışı ilə milyonları öz ətrafında 
toplayan ölkə başçısının uğurlu daxili 
və xarici siyasəti ilə Azərbaycanda 
demokratik, hüquqi və dünyəvi dövlət 
quruculuğu prosesi müvəffəqiyyətlə 

həyata keçirilməyə başlandı. Hər şey 
“Azərbaycan Respublikası regionları-
nın 2014–2018-ci illərdə sosial-iqtisadi 
inkişafı Dövlət Proqramı”nın qəbulundan 
sonra başlandı. Azərbaycanın ictimai-
siyasi, iqtisadi, mədəni həyatında, xarici 
siyasətində yeni mərhələyə keçidin 
əsası qoyuldu. Ökədə yeni iş yerlərinin 
yaradılması, əhalinin həyat səviyyəsinin 
yüksəldilməsi, ölkəmizin beynəlxalq 
aləmə inteqrasiyasnın sürətləndirilməsi, 
insan hüquq və azadlıqlarının müdafiəsi 
istiqamətində mühüm əhəmiyyətli 
tədbirlərin həyata keşirilməsi, azad 
sözün, müstəqil mətbuatın inkişafının 
prioriet vəzifəyə çevrilməsi Azərbaycanın 
beynəlxalq aləmdəki nüfuzunun 
yüksəldilməsində mühüm rol oynaydı. 

Dövlət başçımızın 17 illik prezi-
dentlik dövrünün əsas məqamlarını, 
bu müddətdə görülən işləri və həyata 
keçirilən layihələri nəzərdən keçirdikcə 
çoxşaxəli fəaliyyət, cəsarət və qətiyyət 
tələb edən köklü islahatlar, müdrik daxili 
və xarici siyasətin Azərbaycana qazan-
dırdığı uğurlar bir daha göz önündə 
canlanır. Kimliyindən, siyasi əqidəsindən 
asılı olmayaraq, hər bir Azərbaycan 
vətəndaşının həyat səviyyəsinin daha 
da yaxşılaşdırılması, aztəminatlı ailələrin 
sosial müdafiəsinin gücləndirilməsi, 
doğma ata- baba torpaqlarından 
didərgin salınmış soydaşlarımızın 
mənzil- məişət şəraitinin yaxşılaşdırılma-
sı dövlət başçısına olan inamı getdikcə 
möhkəmləndirdi. Hələ 2003-cü ildə 
keçirilən prezident seçkiləri ərəfəsində 
bəyan etmişdi ki, əgər Azərbaycan xalqı 
mənə etimad göstərərsə, mən Heydər 
Əliyev siyasətini davam etdirəcəyəm. 

Bu gün Azərbaycanın dünyanın inki-
şaf etmiş ölkələri sırasında olmasının 
əsas səbəbi məhz Prezident İlham 
Əliyevin verdiyi vədlərə sadiqliyinin baiz 
nümunəsidir.

Xalqımızın Prezident İlham Əliyevə 
məhəbbətinin, inamının əsasında 
dövlətimizin başçısının liderlik 
keyfiyyətləri dayanır. Möhtərəm Prezi-
dentimizin xidmətləri ilə Azərbaycanda 
demokratik prosesi sürətləndirən siyasi 
islahatlar dönməz xarakter aldı. Xalqı-
mıza məxsus olan milli-mənəvi dəyərlər 
əsrlərdən keçərək, bu günümüzə qədər 
gəlib çatıb. Onu xalqa sevdirən ən 
mühüm xüsusiyyəti əsl dövlət başçısı-

na xas qətiyyət, atdığı hər bir addımda 
milli maraqları əsas tutmasıdır. Prezi-
dent İlham Əliyevin verdiyi hər bir qərar 
Azərbaycan dövlətinin milli maraqlarına 
hesablanır. Xalqa xidmət etmək, hər bir 
azərbaycanlının Prezidenti olmaq onun 
həyat fəlsəfəsidir. Bu illər ərzində qarşı-
ya qoyulan mühüm vəzifələrdən biri də 
yenilməz ordunun formalaşdırılmasıdır.

“Bax, belə ordu yaratmışıq biz!”
Prezident İlham Əliyevin ordu quru-

culuğunu 17 illik fəaliyyətinin prioritetinə 
çevirməsi bu gün dünya ictimaiyyəti 
tərəfindən də yüksək dəyərləndirilir. 
Bu il sentyabrın 27- dən başlayaraq, 
təcavüzkar Ermənistanın genişmiqyaslı 
təxribatlarının qarşısının alınmasında 
müzəffər ordumuzun elə ilk əks-hücumu 
nəticəsində “güclü Ermənistan ordusu” 
param-parça oldu. Bir-birinin ardınca 
gələn qələbə müjdələri işğalçı ölkəni 
şoka saldı. Bir də onda ayıldı ki, artıq 
Azərbaycan Ordusu Şuşanı da işğaldan 
azad edib. Ay yarım ərzində rəşadətli or-
dumuz 300-ə yaxın yaşayış məntəqəmizi 
düşməndən azad etdi. Prezident İlham 
Əliyev noyabrın 2-də İtaliyanın “La 
Repubblica” qəzetinə müsahibəsində də 
Azərbaycanın güclü, qüvvətli ordusu ol-
duğunu diqqətə çatdırdı: “Mən dəfələrlə 
demişəm ki, bizim 100 min döyüşçüsü 
olan ordumuz var, nizami ordu. Tam 
səfərbərlik elan etsək, bundan bir neçə 
dəfə çox adam səfərbər edə bilərik. Bi-
zim müasir silahlarımız var. Mükəmməl 
texnologiyamız var və bizim çox yüksək 
döyüş ruhumuz var”. 

Dövlətimizin başçısı noyabrın 8-də 
Şuşanın işğaldan azad edildiyi gün xalqa 
müraciətində bir daha vurğuladı ki, 17 
illik prezidentlik fəaliyyətinin əsasını ordu 
quruculuğunun möhkəmləndirilməsi 
təşkil edib: “Bu 17 il ərzində mənim 
işimin əsas hissəsi ordu quruculuğuna 
həsr edilmişdir ki, biz ordumuzu necə 
gücləndirək, ordumuzu ən müasir silah-
larla təchiz edək. O da asan məsələ de-
yildi. O silahları almaq üçün təkcə maddi 
vəsait kifayət etmir. Eyni zamanda, diplo-
matik, siyasi səylər göstərilməlidir və biz 
buna da nail olduq. Bu gün Azərbaycan 
öz hərbi təchizatını bir çox ölkələrdən 
təmin edir. Eyni zamanda, mənim 
təşəbbüsümlə Azərbaycanda müdafiə 
sənayesi yaradıldı. Biz ordumuzun 
tələbatını böyük dərəcədə daxili istehsal 
hesabına təmin edirik. Azərbaycanda 
1000-dən çox adda hərbi təyinatlı 
məhsul istehsal edilir, o cümlədən ən 
müasir məhsullar.”

 Ordu quruculuğu, hərbçilərin maddi-
məişət problemlərinin həlli, təqaüdə 
çıxmış hərbçilərin məişət problemlərinin 
dövlət tərəfindən həll olunması, onlara 
mənzillərin verilməsi, hərbçilərimizin 
iş şəraitinin yaxşılaşdırılması gənc 
nəslin hərbi vətənpərvərlik ruhunda 
yetişməsində mühüm rol oynadı. Bütün 
hərbi şəhərciklərin, hərbi bazalarımızın 
ən yüksək standartlar səviyyəsində 
yenidən qurulması, ilk növbədə, 
hərbçilərimizin döyüş qabiliyyətinin 
yüksəldilməsi istiqamətində mühüm 
əhəmiyyətli tədbirlərin keçirilməsi bugün-
kü qələbəmiz üçün zəmin yaratdı. Azad-
lıq meydanında dəfələrlə keçirilmiş hərbi 

paradlarda nümayiş etdrirlən ən müasir 
silah – sursat, həm düşmənlərimizə, 
həm də dünyaya ordumuzun gücünü 
göstərdi. 

Dövlətimizin başçısı xalqa 
müraciətində bir daha vurğuladı ki, 
döyüş qabiliyyətinin artırılması ordu 
quruculuğu sahəsində əsas amildir: 
“Biz müasir silahlardan istifadə edirik, 
texnikadan istifadə edirik, düşmənin 
texnikasını məhv edirik. Torpaqlarımızı 
ancaq Azərbaycan əsgəri azad edir, 
Azərbaycan zabiti azad edir, sinəsini 
qabağa verərək, heç nədən qorxmaya-
raq, əlində bayraq, əlində silah düşməni 
qovan da əsgərdir, düşməni məhv edən 

də əsgərdir. Bax, belə ordu yaratmışıq 
biz!”

2018- ci il iyunun 26-da Azərbaycan 
Respublikası Silahlı Qüvvələrinin yara-
dılmasının 100 illik yubileyi münasibətilə 
Azadlıq meydanında keçirilən hərbi 
paradda dövlətimizin başçıs 2016-cı ilin 
Aprel döyüşlərində, 2018-ci ilin Naxçıvan 
əməliyyatında işğalçılardan azad edil-
miş torpaqlarda Azərbaycan bayrağının 
qaldırıldığını və bunun çox böyük mənəvi 
əhəmiyyəti olduğunu bidirdi . Həmin o 
bayraqların məhz Azadlıq meydanında 
nümayiş etdiriləcəyini bildirdi. Dedi ki, bu 
bayraqlar hərbçilərimizi qabağa aparırdı. 
Bu bayraqlar döyüşdə olan bayraqlardır. 
Bu gün bu bayraqlar Azərbaycanın işğal-
dan azad edilmiş torpaqlarında dalğa-
lanır və bu parad üçün buraya gətirilib. 
Dövlətimizin başçısı həmin hərbi paradda 
xalqa daha bir vəd verdi: “Gün gələcək, 
işğaldan azad olunmuş torpaqlarda 
qaldırılacaq Azərbaycan bayrağı Azadlıq 
meydanına gətiriləcək və hərbi paradda 
göstəriləcək. Biz bu müqəddəs günü 
yaxınlaşdırmalıyıq və yaxınlaşdırırıq”.

Qələbədən – Qələbəyə
Dövlət başçımızın 17 illik fəaliyyəti 

dövründə xalqımız verilən bütün vədlərin 
layiqincə yerinə yetirildiyinin şahididir. 
Bütün bunlar xalqın dövlət başçısına olan 
inamını daha da möhkəmləndirib və hər 
bir kəs Prezidentin ətrafında yumruq kimi 
birləşib. Dövlət başçısının dediyi dəmir 
yumruq kimi. Artıq ölkəmizdə iqtidar- 
müxalifət birliyi də sıx tellərlə bağlanıb. 
Hətta ən radikal müxalifət nümayəndələri 
də hər gün eşidilən qələbə sədalarından, 
xüsusilə, Şuşada Azərbaycan bayrağı-
nın dalğalanmasından sonra sevincini 
gizlədə bilmir və Ali Baş Komanda-
na səmimi təbriklər ünvanlayır, onun 
ətrafında birləşdiyini bəyan edirlər. 
Bugünlərdə 50 siyasi partiya rəhbərinin 
bu barədə birgə bəyanat qəbul etməsi də 
bu həmrəylikdən, dövlət başçısına olan 
inam və etimaddan xəbər veir. 

Dövlətimizin başçısı torpaqlarımızın 
düşməndən azad ediləcəyi barədə 17 
il əvvəl andiçmə zamanı verdiyi vədə 
sadiqliyini nümayiş etdirir. Bunu xalqa 
müraciətində bir daha xatırlatdı: “...Bunu 

hamı bilsin – düşmən, onun havadarları 
və bu məsələ ilə məşğul olan vasitəçilər. 
Həmişə sözümün üstündə durmuşam. 
Azərbaycan xalqına nə demişəmsə, onu 
da etmişəm. Bu məsələdə də sözümün 
üstündə durdum və artıq biz Qələbəni 
qeyd edirik”.

Bəli, iki gündür ki, Azərbaycan, dünya 
azərbaycanlıları qələbə sevincini ya-
şayır. Bir-birinin ardınca verilən qələbə 
xəbərləri bizi xoşbəxt gələcəyə aparır. 
İyirmi səkkiz il yarım işğal altında qalan 
Qarabağın vuran ürəyi olan əzəmətli 
Şuşanın düşməndən azad edilməsi 
qələbələrimizin üstünə daha bir şan-
lı qələbə gətirdi. Bu qələbə 2020-ci il 
noyabrın 8-ni Azərbaycan tarixinə əbədi 
həkk etdi, silinməz günə çevirdi. Bir gün 
sonra daha bir tarixi gün yaşadıq – no-
yabrın 9-da Ermənistan diz çökdü, təslim 

oldu. Bu tarixi qələbələr döyüş mey-
danında qazanıldı. Bu gün bizim şanlı 
qələbəmizin, zəfərimizin günüdür, həm də 
dövlət başçımızn verdiyi vədə sadiqlyini 
əbədiyyətə çevirən gündür. “Münqişənin 
hərbi yolla həlli yoxdur” – deyənlərə, 
nüfuzlu beynəlxalq təşkilatlara bir daha 
aydın oldu ki, onlar yanlış fikirdə olub-
lar. Prezident, Ali Baş Komandan İlham 
Əliyev belə düşünənlərə, o cümlədən 
dünya ictimaiyyətinə, bu sözlərlə işğalçı 
Ermənistana staus- kvonun ömrünü uzat-
mağa şəratit yaradanlara sübut etdi ki, 
münaqişənin hərbi yolla həlli var. Buyu-
run, bu da sübut. 

“Həmişə Azərbaycan xalqını əmin 
edirdim ki, mən Vətənə, doğma xalqıma 
ləyaqətlə, sədaqətlə xidmət edəcəyəm. 
Şadam ki, sözümün üstündə durmu-
şam. Həmişə olduğu kimi, sözümə sadiq 
olmuşam”. 

Bu, Prezident İlham Əliyevin verdiyi 
vədlərə sədaqətinin daha bir nümunəsidir.

Əliqismət BƏDƏLOV,  
“Xalq qəzeti”

Vədə sadiq Prezident

Azərbaycanın torpaqları işğaldan azad olunmalıdır, bir 
milyon qaçqın və köçkün öz doğma yurdlarına qayıtmalıdır, 
ölkəmizin ərazi bütövlüyü bərpa edilməlidir. Azərbaycan heç 
vaxt bu vəziyyətlə, torpaqlarının işğal altında qalması ilə ba-
rışmayacaqdır. Hamı bilməlidir ki, sülh tərəfdarı olmağımıza 
baxmayaraq, müharibənin yenidən başlanmamasını və bu 
məsələnin sülh yolu ilə həllini istəməyimizə baxmayaraq, bizim 
səbrimiz də tükənməz deyildir. Azərbaycan öz doğma torpaqları-
nı nəyin bahasına olursa-olsun, azad edəcəkdir. 

Prezident İlham Əliyevin 2003-cü ildə keçirilmiş andiçmə 
mərasimindəki nitqindən

17 il əvvəl deyilən bu sözlərə, bəlkə də, şübhə ilə yanaşanlar 
da var idi. Xarici havadarlarına bel bağlayan təcavüzkar ölkənin 
rəhbərliyi “böyük Ermənistan” dövləti yaratmaq istəyi ilə daha çox 
ərazimizi işğal etmək iddiasında idi. Axı, həmin dövrdə özünü qalib 
kimi aparırdı. Bir tərəfdən də dünya ictimaiyyətini öz yalanlarına 
inandıra bilməsi, erməni lobbisinin güclü təsirə malik olması, 
bununla yanaşı, dünyada baş alıb gedən ikili standart erməniləri 
daha da şirnikləndirirdi. Ancaq unudurdular ki, bu qəti mövqeyi 
ortaya qoyan ulu öndər Heydər Əliyev siyasi məktəbinin ən layiqli 
yetirməsi Prezident İlham Əliyev idi. Müasir, müstəqil Azərbaycan 
dövlətinin banisi ulu öndər Heydər Əliyev güclü dövlət yaratmaqla 
yanaşı, özündən sonra çoxşaxəli islahatların varisliyini uğurla təmin 
edə biləcək peşəkar lider də yetişdirmişdi. Bu da son. 17 il əvvəl 
deyilmiş sözlər bu gün həqiqətə çevrilib. Sentyabrın 27-dən başlanan 
müharibə noyabrın 9-da Azərbaycanın parlaq qələbəsi ilə başa çatdı. 

Tanınmış bədii qiraət ustası, 
vətənpərvərlik poeziyamızın mahir 
ifaçısı, Əməkdar artist Azad Şükü-
rov xalqımızın  Qarabağda yaratdı-
ğı çağdaş əfsanə ilə bağlı qəzetimizə 
açıqlamasının davamında bildirdi:

– Mən müharibə başlayan-
dan dəfələrlə müəyyən qruplarla, 

sənət adamları ilə cəbhə bölgəsinə 
getmişəm, orda əsgərlərimizlə, 
düşmən atəşi altında yaşayıb-çalışan 
dinc əhali ilə görüşlərimiz olub. So-
nuncu dəfə təcavüzkar Ermənistanın 
Bərdədə dinc əhaliyə qarşı törətdiyi 
müharibə cinayəti ilə bağlı o bölgəyə 
getdik. Düşmənin raket-mərmi 

hədəfinə çevirdiyi Tərtər şəhərində, 
Tap Qaraqoyunlu kəndində də olduq. 
Hər səfərimizdə imkan daxilində pa-
yımız-sovqatımız da olur. Mən buna 
yardım demirəm, çünki Azərbaycan 
Ordusunun, cəbhə bölgəsi əhalisinin 
hansısa yardıma ehtiyacı yoxdur. 
Amma onların kənar diqqətə, mənəvi 
dəstəyə tələbatı var – yanlarına 
gedəndə gərək qəlbin dolu, əlin də 
boş olmasın.

Cəbhədə hər şey yüksək 
səviyyədə təşkil olunub, uğur-
lu döyüşlər də, hərbçilərimizin 
gündəlik ehtiyaclarının ödənilməsi 
də. Mən özüm bunların şahid oldum, 
Azərbaycan Ordusu hərəkətdə olan 
yenilməz bir gücdür. Ölkənin hər 

yerində hökm sürən intizam, qələbə 
əzmi, hədsiz mehribançılıq arxa 
cəbhənin döyüşən orduya misilsiz 
dəstəyini ifadə edir. Cəbhə bölgəsində 
yaşayan insanların əhval-ruhiyyəsi 
çox yüksəkdir, hamı Ali Baş Ko-
mandana öz atalarına, qardaşlarına 
inandığı kimi kimi inanır. Hamının 
evində, iş yerində, maşınında Ali Baş 
Komandanın şəkili, bayraqlarımız 
asılılıb. 

Müharibənin ilk günündən döyüş 
əməliyyatlarının yüksək səviyyədə 
həyata keçirildiyini vurğulayan ünlü 
sənətçi daha sonra söylədi:

– Savadlı, bacarıqlı 
komandirlərimiz, hərbi kadrlarımız 
ona çalışırlar ki, az itki ilə yüksək 

nəticələr qazanılsın. Mən birinci Qa-
rabağ döyüşlərində də olmuşam, indi 
də əsgər və zabitlərimizlə cəbhədə 
görüşürəm. O zaman da döyüşçülərdə 
vətənpərvərlik və qeyrət yüksək idi 
– ordu bu iki dəyərdən güc alıb vuru-
şurdu. Amma indiki müharibəmizdə 
hər şey – vətənpərvərlik də, qeyrət də, 
hərbi qüdrət də, güclü dövlət də, milli 
birlik də, mükəmməl idarəolunma 
da tələb olunan səviyyədədir. Təbii 
ki, bütün bunlar olan yerdə mütləq 
qələbə var. Xalqımıza  və  ordumuza 
ruh verən bax budur. 

Döyüşlərin getdiyi dağlıq ərazinin 
törətdiyi çətinliyi, işğalçıların illər 
boyu bu yerlərdə möhkəmləndiyini 
nəzərə alsaq, düşməni geri oturt-

maq o qədər də asan deyil. Gendən 
baxana döyüş asan gəlir – deyirlər. 
Amma gərək gedib baxasan ki, orda 
vəziyyət necədir. Mən özüm qara-
bağlı olduğuma görə o torpaqlar 
mənim üçün çox yaxındır, o yerlərin 
relyefini az-çox bilirəm.  Bu mənada 
ordumuzun qəhrəmanlığı, cəbhəyanı 
bölgədə fasiləsiz düşmən atəşi altında 
ev-eşiyini  bir an da tərk etməyən 
əhalinin qeyrət və dözümü, xalqımı-
zın qələbə əzmi məndə sonsuz bir 
coşğu yaradır. Çalışıram ki, bu sevinc 
və inamı sənətin dili ilə ümummili 
ruh yüksəkliyimizə qatam.

Sənəti, ifaçılıq məharəti ilə 
daim xalqımızı qələbəyə səsləyən 
Əməkdar artist Azad Şükürov sonda 

qazanılmış qələbə münasibətilə xal-
qımıza gözaydınlığı verdi: “İçimdəki 
çox böyük inam, gördüklərim onu 
deyirdi ki, bu müqəddəs savaşda 
quldur düşmən məğlub olacaq. Ali 
Baş Komandanımız İlham Əliyevin 
rəhbərliyi ilə ordumuz, birliyimiz 
işğalçıları bu gözləntiyə uyğun olaraq 
tam diz çökdürdü. Ulu Tanrının 
himayəsi ilə Qələbə bizim oldu! Xal-
qımızın gözü aydın olsun! Tanrı qalib 
Ali Baş Komandanımızı qorusun və 
yeni zəfərlərə qovuşdursun! 

Gün o gün olsun ki, Qarabağda 
bütün sönmüş çıraqlarımızın hamı-
sı yansın, dünyadan nakam getmiş 
köçkün soydaşlarımızın ruhları bir 
daha sevinsin! Zəfərlərimizin önündə 
dayanan Prezidentimizin dediyi və 
gerçəkləşdirdiyi kimi oldu: Qarabağ 
Azərbaycandır!” 

Hazırladı: Tahir AYDINOĞLU, 
“Xalq qəzeti”

Prezident İlham Əliyev “Qarabağ Azərbaycandır!” 
həqiqətini xalqımızın Qarabağ qələbəsi zirvəsinə yüksəltdi

“Sanki birdən-birə Qarabağın başı 
üstündəki qara buludlar parçalandı. Bu 
torpaqda başlanan  müqəddəs savaşımız ölkə 
rəhbərliyini, ordumuzu və xalqımızı misil-
siz bir cazibə – yurd sevgisi ilə  birləşdirib 
yenilməz qüvvəyə çevirdi. Tarixdən bilirdik 
ki, xalq dar ayaqda birləşir. Bu zəhmli qüvvə 
zaman-zaman xalqımıza qarışı quldur bir top-
luma çevrilmiş qaniçən ermənilərin başlarına  
endikcə yer onların ayaqları altından qaçma-
ğa başladı. Nəhayət, yaramaz düşmən diz çökərək məğlub olduğunu 
boynuna aldı. Qeyrət qalası Şuşanı işğaldan azad etməklə işğalçı 
Ermənistan qəhrəman ordumuzun qarşısında diz çökdü”. 


